Atualizason sobri Projetu di kais New Bedford State Pier North Wharf

Rezumu: Atualizason sobri Projetu di Rekonstruson di Kais di Stadu na New Bedford, North Wharf (Kais di Enbarki Norti)
Donu: Stadu di Massachusetts, Department of Conservation and Recreation (Departamentu di Konservason y Rekriason)
Lider di Projetu: MassDevelopment

Publikadu: Maiu di 2023

Stéria pa kontestu

Kais txomadu New Bedford State Pier ten un papel inportanti na stéria, kultura y komérsiu di New Bedford. MassDevelopment toma
kontrolu di administrason di kais di stadu na Dezenbru di 2017 y el ta kontinua ta administra-I ti data di oji.

Entri 2018 y 2019, MassDevelopment identifika obras di infrastrutura na propriadadi pa ser fetu di imediatu y na un periodu di dez
anu. Pa kel prossessu, rekonstruson di North Wharf (kais di enbarki norti) foi identifikadu kuma kel di mas nessessidadi, y assessu
pa kel parti di propriadadi foi fitxadu imediatamenti na 2018 devidu a kondison di se strutura di apoiu. Dentu di es kondison,
MassDevelopment y DCR kontrata konpanhia Foth Engineering pa dezenha y trata di lisensas di rekonstruson ki for pressizu. Opsons
di dezenhu foi avaliadu pa rekonstruson konpletu, y varius niveis di rekonstruson parsial ligadu ku uzu di propriadadi, profundeza di
agua y lugar di assessu pa roll-on roll-off (pa passajerus na karru entra y sai) ki ta reduzi utilizason di North Wharf. Un rekonstruson
limitadu ki ta permiti uzus izistentis, arias na ar livri pa spera y pa preparason, na ladu di roll-on roll-off, y mas spassu pa balsa (ferry)
y barkinhus atraka, tudu dja sta terminhadu. Dokumentus di dezenhu dja sta konpletu y lisensa sta previstu pa sai na final di 2023,
ku konstruson markadu, prezentementi, pa dekorre ti 2024.

Devidu di kondison strutural di kais, MassDevelopment ta atxa ki projetu é, pur si, di grandi inportansia, y ekipa di projetu, pa minimiza
kes priokupasons, ta mante un abordajen konsentradu pa termina-I de manera mas rapidu y ku menus inpaktu possivel.

Kes imajens li ta da un deskrison brevi di projetu y di se lokalizason.

Finansiamentu di Projetu:

Ku un stimativa di Kustu Total di Projetu (TDC, sigla na inglés) entri $20 y $25 Milion di dola, es projetu sta ser apoiadu na totalidadi
pa un verba ki MassDevelopment ressebe na 2021.

Kalendariu di Projetu:

2018-2019 Avaliason di Kondison

2020-2021 Pididu y Garantia di Finansiamentu pa Projetu
2021-2023 Kontratason di Ekipa di Dezenhu, Dezenhu y Lisensa
2023-2024 Kontratu Publiku pa Konstruson

2024 Konstruson / Rekonstruson

Rezumu di Justissa Anbiental (EJ):

Projetu ta ten un ifeitu minimu na arias di rekursu y na anbienti. Rekonstruson di kais di enbarki ta ten inpaktus minimus na aria
adjassenti di mar abertu. Ka sta previstu ninhun inpaktu na saudi publiku. Alen di kel, projetu ta ben midjora kondisons di anbienti
pamodi el ta apoia dezenvolvimentu ekonémiku di aria portuaria di New Bedford Harbor y di saudi di publiku pamodi el ta ben midjora

seguransa na lokal di North Wharf.

Mas Informason:

Nes momentu, projetu sta ser revistu pa Massachusetts Environmental Policy Act (MEPA), ki € un sistema di stadu pa avalia
inpaktus na meiu-anbienti. Publiku ta ten oportunidadi di komenta sobri projetu. Dossier di projetu sta abertu pa publiku na

plataforma di anbienti Environmental Monitor y pode dixadu komentarius li:
https://eeaonline.eea.state.ma.us/EEA/MEPA-eMonitor/home
https://eeaonline.eea.state.ma.us/EEA/PublicComment/Landing/

Pa mas informason relassionadu ku regras, taxas y regulamentus di New Bedford State Pier, favor di vizita www.nbstatepier.com.

Si kel komunikadu li ka aborda duvidas ki bu pode ten relassionadu ku es assuntu, favor di kontata:

Kelsey Schiller

Diretor di Komunikason

MassDevelopment

The Commonwealth’s Development Finance Agency & Land Bank
99 High Street, Boston, MA 02110

Linha Diretu: 617.330.2011

Telemével: 857.325.3477

kschiller@massdevelopment.com

Mas Distribuison:

Pa mante publiku ben informadu, nu ta faze sforsu pa kontata tudu menbrus di stadu (Commonwealth),
ma nos tentativas pa anunsia y kontata un nunbru mas grandi di pessoas nunka é perfetu. Pur issu nu ta
pidi pa bu passa es informason pa otus pessoas ki pode sta interessadu nes projetu.

